
HAŻ-ŻABBAR
Citta Hompesch

MINUTІ

Laqgħa tal-Kunsill Lokali Haż-Žabbar

ID-DISA' LEGISLATURA

16 SEP 2026

It-Tnejn 17 ta' Awwissu, 2026

Il-Kunsill Lokali Haż-Żabbar iltaqa' fl-Uffiċċju Amministrattiv tieghu li jinsab fl-indirizz
Čentru Civiku, Triq iċ-Cawsli, Haż-Zabbar fis-6.07 ta' filghaxija.

PREZENTI:

Jorge Grech - Sindku

Joseph Buttigieg - Kunsillier

Anna Calleja - Kunsilliera

Martina Baldacchino - Kunsilliera

Toshera Schembri - Kunsilliera

Carlo Scicluna - Kunsillier

Joseph Agius - Kunsillier

Patrick Barbara - Kunsillier

ASSENTI b'APOLOGIJI

Marc Vella Bonnici - Vići Sindku

Mark Grech - Kunsillier

Leone Sciberras - Kunsillier

UFFICJAL PREZENTI:

Stephanie Testaferrata de Noto - Segretarju Eżekuttiv

MINUTI

Is-Sindku ppresieda l-laqgha.

631.1 Qari tal-ittri t'apoloĝiji

631.1.1 Inqraw ittri t' apologija mibgħuta mill-Viċi Sindku, mis-Sur Mark Grech u mis-Sur

Leone Sciberras fejn talbu li jkunu skużati milli jattendu għal-laqgħa tal-Kunsill.
Fuq proposta tas-Sur Joseph Buttigieg li ĝiet issekondata mill-Kaptan Patrick
Barbara, il-Kunsill qabel unanimament li l-Viċi Sindku, is-Sur Mark Grech u s-Sur

Leone Sciberras jkunu skużati.

631.2 Kunsiderazzjoni u approvazzjoni tal-minuti

631.2.1 Fuq proposta tas-Sur Joseph Buttigieg li ġiet issekondata mis-Sinjorina Martina
Baldacchino, il-minuti tas-630 laqgha ġew unanimament approvati.

631.3 Komunikazzjoni mis-Sindku

631.3.1

631.3.2

631.3.3

il-

Is-Sindku rrefera ghall-korrispondenza mibghuta mis-Segretarju tal-Kummissjoni
Armar tal-Grazzja, f'isem is-Soċjetà Filarmonica Maria Mater Gratiæ, li permezz
taghha ntalab il-permess tal-Kunsill sabiex jitwahhal vent ghall-armar mal-binja
tac-Čentru Čiviku. Is-Sindku spjega li ċ-Čentru Čiviku mhix proprjetà tal-Kunsill

iżda tal-Awtorità tal-Artijiet. Is-Sur Buttigieg irrimarka li min-naħa tieghu,
Kunsill m' għandux isib oġġezzjoni għat-twahhil tal-imsemmi vent. Is-Sindku qal

ghandha tintbaghat tweģiba lis-Soċjetà fejn jiĝi indikat li l-Kunsill ma jsibx

oġgezzjoni ghat-talba, filwaqt li s-Soćjetà ghandha tirreferi l-istess talba lill-
Awtorita tal-Artijiet sabiex tikseb l-awtorizzazzjoni mehtieĝa peress li l-binja taqa'
taht ir-responsabbiltà taghhom.

li

Is-Sindku nforma lill-membri preżenti, li bħas-sena li għaddiet matul il-perjodu tal-
festa, ser terga' issir id-dekorazzjoni tal-binja taċ-Čentru Civiku bil-liedna u
b'fustuni bil-kuluri blu, ahdar u isfar. Is-Sindku qal ukoll li s-sena li ghaddiet, fuq

talba tas-Supretendent ta' dak iż-żmien, il-liedna li kienet twahhlet mal-parti tal-

faċċata tal-Għassa tal-Pulizija kellha titnehha. Is-Sindku kompla jgħid li din is-

sena, wara li kkonsulta mas- Supretendent il-ġdid dwar it-tqeghid tal-liedna mal-
faċċata tal-Ghassa, is- Supretendent ikkonferma li ma jsib l-ebda oġġezzjoni sabiex
din id-dekorazzjoni ssir.

Is-Sindku nforma lill-membri preżenti li l-Kunsill kien irċieva talba minghand is-

Soċjetà Filarmonica Maria Mater Gratiæ sabiex nhar is-Sibt tal-festa, waqt il-hruq

tan-nar, tiĝi riservata ż-żona fejn hemm ir-roundabout ta' Triq tal-Labour sabiex

jitqieghdu siġġijiet iharsu lejn l-ghelieqi, biex minn hemm il-pubbliku jkun jista'
isegwi l-hruq tan-nar. L-aċċess għal din iż-żona ser ikun bi hlas. Is-Sindku spjega

wkoll li 1-Kunsill ser jinghata numru ta' siġgijiet riservati mingħajr hlas ghall-
Kunsillieri u ghall-membri tad-delegazzjonijiet barranin li jkunu qed iżuru Haż-
Žabbar matul il-festa. Fuq proposta tas-Sindku ssekondata mis-Sinjura Anna

Calleja, il-Kunsill approva unanimament it-talba mressqa minghand is-Sočjetà
Filarmonica Maria Mater Gratiæ. Is-Segretarju Eżekuttiv talbet lill-membri

preżenti sabiex jikkonfermaw 1-attendenza tagħhom bil-ghan li jiġu riservati s-
siġgijiet mehtiega ghal dawk li jkunu ser jattendu.

631.3.4

631.3.5

Is-Sindku għamel referenza għall-korrispondenza mibghuta mill-Għaqda Madonna

tal-Grazzja Banda San Mikiel li permezz tagħha ntalab il-permess sabiex jitwahhlu
bnadar mal-istrutturi tad-dawl fi Triq is-Santwarju. Gie indikat li dawn il-bnadar

ser jitnehhew l-għada tal-marċ tal-Hadd, 23 ta' Awwissu 2026. Is-Sindku spjega
li din it-talba kienet identika għal dik imressqa fis-sena preċedenti u, għaldaqstant,

kien informa lill-Ghaqda li l-Kunsill ma jsib l-ebda oġġezzjoni ghat-talba.

Is-Sindku ghamel referenza għall-korrispondenza li permezz tagħha ġiet proposta
kollaborazzjoni mal-Kunsill Lokali fl-attività li ser tittella' nhar il-Hadd, 30 t'

Awwissu 2026 fuq iz-zuntier tas-Santwarju fl-okkażjoni tal-75 anniversarju mill-
Inkurunazzjoni tal-Kwadru Titulari tal-Madonna tal-Grazzja. Gie spjegat li 1-

attività ser tinkludi l-wiri ta' dokumentarju mhejji apposta fuq skrin ta' daqs kbir,

proġezzjoni fuq il-faċċata tas-Santwarju dwar 1-istorja tal-Kwadru Titulari, kif
ukoll it-tnedija ta' armar ġdid li ser jiġi inawgurat ghall-ewwel darba fl-okkażjoni
ta' dan l-anniversarju, filwaqt li l-ispiża stmata għas-sound, dawl u servizzi ohra

relatati tammonta ghal bejn €3,000 u €3,500. Is-Sindku spjega li 1-Kunsill għandu

bagit annwali stabbilit ghall-attivitajiet kulturali, u fid-dawl tad-diversi talbiet li
jaslu matul is-sena, m'huwiex possibbli li  jiġu milqugha t-talbiet kollha jew li f'kull
każ tinghata 1-kontribuzzjoni sħiħa mitluba. Is-Sindku żied jghid li matul din is-

sena kien hemm ukoll spejjeż addizzjonali mhux previsti li ser jiĝu spjegati aktar

'il quddiem, filwaqt li jiġu riservati fondi biżżejjed ghat-tiżjin tal-Milied. Is-

Sindku inizjalment ippropona li l-Kunsill jalloka €1,000 bhala nefqa relatata mal-

kollaborazzjoni fdin l-attività. Is-Sur Buttigieg staqsa jekk setghetx tiği
kkunsidrata żieda fl-allokazzjoni fid-dawl tal-fatt li din is-sena taħbat il-75

anniversarju, u għalhekk kien mistenni li jsiru aktar ċelebrazzjonijiet li jinvolvu
spejjeż akbar. Is-Sinjura Anna Calleja qalet li din kienet sena ta' importanza

partikolari u għaldaqstant ghandha tiżdied n-nefqa proposta. Is-Sindku spjega li l-

Kunsill ma jinghatax fondi speċifići għall-organizzazzjoni tal-attivitajiet kulturali,
iżda xorta wahda jirnexxielu jorganizza diversi attivitajiet permezz ta' ġestjoni
ghaqlija tar-riżorsi disponibbli u b'kollaborazzjoni ma' diversi ghaqdiet, filwaqt li

fakkar li din is-sena, wara diversi snin, il-Kunsill reĝa' beda jorganizza attivitajiet
b'kollaborazzjoni ma' St Patrick's FC. Is-Sur Carlo Scicluna staqsa dwar il-fondi

ta' €20,000 allokati mir-Regjun Port ghall-attivitajiet kulturali. Is-Sindku spjega li

1-Kunsill ma kien irċieva l-ebda risposta dwar il-proposta li kien ressaq, u li f'dan

1-istadju, ma kienx ghad fadal żmien biżżejjed sabiex tiġi organizzata l-attività
proposta fuq iz-zuntier relatata mal-75 anniversarju mill-Inkurunazzjoni. Matul id-

diskussjoni, is-Sur Joseph Buttigieg ghamel referenza għall-karnival u ghal
attivitajiet ohra organizzati mill-Kunsill, filwaqt li s-Sur Carlo Scicluna semma 1-

attività relatata mal-Vulcan, u rrimarkaw li għal dawn I-attivitajiet il-Kunsill kien
sab il-fondi meħtieĝa. Is-Sindku ċċara li kemm il-karnival kif ukoll 1-attività

msemmija kienu ġew organizzati permezz ta' skemi tal-Gvern u għaldaqstant ma
kinux iffinanzjati direttament mill-baġit ordinarju tal-Kunsill. Is-Sindku tenna li 1-

kwistjoni ma kinitx nuqqas ta' rieda li tiżdied il-kontribuzzjoni, iżda l-htieĝa li l-

Kunsill jahdem fil-limiti tal-baġit disponibbli u jqis ukoll attivitajiet kulturali oħra
ppjanati. Is-Sur Buttigieg irrimarka li meta jkun hemm ir-rieda, il-Kunsill isib il-

fondi, u ghamel referenza ghall-ispejjeż relatati ma' safar kif ukoll max-xiri tat-
Teatru Hompesch. Is-Sindku ċċara li t-Teatru Hompesch kien inxtara permezz tar-

retained funds u sostna li hija r-responsabbiltà tal-Kunsill li jiddeċiedi l-ammont
tan-nefqa fuq kull kollaborazzjoni u mhux 1-għaqdiet. Dan filwaqt li jiżgura

